
 

Zhromadne plincypječenje w internaće 

Na štwórtkach zetkawamy so rady popołdnju po šuli w kuchni našeho internata k pječenju. 

Tak tónraz, zo bychmy zhromadnje plincy napjekli. Smy pilnje přidawki wažili a do šklě sypali, 

měšeli, pjekli a wězo so tež wjele smjeli. Hromadźe w kuchni stać a po času horu plincow na 

talerjach rosć widźeć, je so wo dobru naladu postarało. 

Po tym dachmy sej na terasy internata lubić a plincy ze šmadrunksom, jabłučnicu, 

rozwjerćanym sadom, butru a cymtom zesłodźeć. Při spodobnych rozmołwach a wjesołej 

naledźe móžachmy šulski dźeń zhromadnje wuklinčeć dać. Na kóncu drje 

běchu sej wšitcy přezjedni: w dobrej towaršnosći samopječene plincy 

hnydom dwójce tak derje słodźa. 

